
Sebagai sebuah agensi senggaraan dan pembaikan bagi Tentera Darat,
kepentingan keselamatan dan kesihatan pekerjaan bagi Kor JLJ DiRaja tidak
dapat dipertikaikan. Walaupun Kor JLJ DiRaja (sebagai sebuah sub-sistem
Angkatan Tentera) dikecualikan dari Akta Keselamatan dan Kesihatan
Pekerjaan 1994 (Akta 514) dan Peraturan-Peraturan, aspek keselamatan dan
kesihatan tidak diabaikan dan sebaliknya, telah menjadi sebahagian dari
budaya kerja organisasi ini dari semenjak penubuhannya pada tahun 1957

lagi.

Kor JLJ DiRaja kini menggunakan peraturan-peraturan dan garis panduan
mengenai keselamatan dan kesihatan yang diwarisi dari Angkatan Tentera
British yang telah diubahsuai bagi memenuhi keperluan dan kesesuaian
perkhidmatan sekarang. Di samping itu, Kor JLJ DiRaja juga sentiasa sahaja
menggubal peraturan tambahan untuk memenuhi keperiuan yang wujud dari
masa ke semasa. Proses penggubalan peraturan ini bagaimanapun hanya
dilaksanakan secara bersendirian tanpa merujuk kepada Akta Keselamatan
dan Kesihatan Pekerjaan 1994 (Akta 514) dan Peraturan-Peraturan.

Walaupun menyedari betapa mustahaknya Akia Keselamatan dan Kesihatan

Pekerjaan 1994 (Akta 514) dan Peraturan-Peraturan, Kor JLJ DiRaja juga
sehingga sekarang tidak pernah berusaha untuk mengaplikasikan akta
berkenaan ke dalam perkhidmatannya. Justeru itu, kajian ini telah
dilaksanakan bagi mengenalpasti kesesuaian untuk mengaplikasikan akta ini
ke dalam Kor JLJ DiRaja agar ia bukan sahaja dapat mempertingkatkan
tahap profesionalisma organisasi tetapi dalam masa yang sama boleh

menambah baik moral dan keberkesanan setiap warganya.

Kajian ini telah medapati bahawa terdapat banyak peraturan-peraturan
keselamatan dan kesihatan yang digunapakai oleh Kor JLJ DiRaja sekarang
menyerupai dengan peraturan-peraturan di dalam Akta Keselamatan dan
Kesihatan Pekerjaan 1994 (Akta 514) dan Peraturan-Peraturan, walaupun
ianya digubal secara berasingan. Kajian turut mendapati bahawa penggunaan
akta ini ke dalam Kor JLJ DiRaja hanya akan melibatkan pengubahsuaian
sistem perundangan dan pentadbiran sekarang secara minimum sahaja.
Namun demikian ia hanya boleh dilaksanakan apabila akta ini dibaca atau
digunakan secara bersama dengan Akta Angkatan Tentera 1972 (Akta 77)
dan perundangan kecil yang berkaitan dan tidak secara bersendirian.
Akhirnya, kajian ini merumuskan bahawa Akta Keselamatan dan Kesihatan
Pekerjaan 1994 (Akta 514) dan Peraturan-Peraturan sesuai untuk
diaplikasikan ke dalam Kor JLJ DiRaja semasa organisasi ini melaksanakan

tanggungjawabnya semasa aman di pangkalan dan dalam keadaan statik.

ABSTRACT

Abstract of thesis presented to the Senate of University Putra Malaysia in
fulfillment of the requirement for the degree of Master of Science.

THE APPLICATION OF THE OCCUPATIONAL SAFETY AND HEALTH
ACT 1994 (ACT 514) AND REGULATIONS INTO THE ROYAL
ELECTRICAL AND MECHANICAL CORPS OF THE MALAYSIAN ARMY

By
MOHD SHAFRI! ISMAIL
May 2000
Supervisor: Tuan Ir. Haji Fuad Abas
Faculty: Engineering

Being the maintenance and repair agency for the Malaysian Army, the
importance of occupational safety and health practices to the Royal Electrical
and Mechanical Corps (Royal EME Corps) needs no emphasis. Despite the
fact that the corps (as a sub-system of the Armed Forces) is not covered by
the Occupational Safety and Health Act 1994 (Act 514) and Regulations,
safety and health aspects had been part and parcel of the corps’ work culture

since its inception in 1957.

Most of the regulations and guidelines currently used nevertheless were
inherited from the Royal British Army, but had been adjusted to meet
organization’s peculiarities. Royal EME, from time to time, had also
formulated additional rules and regulation in order to cater for arising needs.
Unfortunately, they are often done without referring to the Occupational Safety
And Health Act 1994 (Act 514) and Regulations. In spite of its importance,
there has never been any effort made to adopt the said act into the corps.
This study therefore is undertaken to determine the possibility of applying the
act into the corps so as to elevate the corps’ standard of professionalism while

at the same time enhance members moral and efficiency.

The study discovered that whilst the formulation of the regulations was done

IN i1solation. to a certain extent. there are similarities with those outlined in the



Occupational Safety And Health Act 1994 (Act 514) and Regulations. The
study also discovered that application of the act to the Corps will require
minimum changes to the current legal and administrative system but this is
only possible if the act is concurrently read and interpreted with the Armed
Forces Act 1972 (Act 77) and its subsidiary legislation. Finally, this study
recommends that the Occupational Safety And Health Act 1994 (Act 514) and
Regulations be adopted by the Royal EME Corps, but its applicability is
confined to period of peace, when the Cerps is functioning at base in a static

setting.

BAB SATU

PENDAHULUAN

1.1 LATARBELAKANG

Usaha untuk menangani aspek keselamatan industri dalam sejarah dunia
moden telahpun bermula pada tahun 1912 dengan terlaksananya Kongres
Keselamatan Koperatif dan tertubuhnya Majlis Keselamatan Kebangsaan
(National Safety Council) Amerika Syarikat. Sebelum itu, pada tahun 1906,
‘the Massachusetts Board of Health’ telah memulakan pergerakan
keselamatan industri dengan melantik pegawai kesihatan untuk memeriksa
kilang-kilang, bengkel-bengkel dan sekolah-sekolah. Objektif utama
pergerakan ini adalah untuk memberi pengetahuan dan kesedaran kepada
orang awam tentang wujudnya masalah kemalangan dan penyakit yang

berpunca dari kegiatan industri.

Selepas dari itu, usaha ini terus dipergiatkan lagi ekoran dari meningkatnya
kes-kes kemalangan dan penyakit industri yang dilaporkan. Dalam masa yang
sama, kebanyakan organisasi juga telah mula menyedari tentang kos
tersembunyi yang tinggi bagi mengurus kemalangan, iaitu empat kali ganda

dari kos yang nyata.

Kewujudan ‘Woerkers Compensation Law pula memeriukan pekerja
diinsurankan dar: kemalangan dan penyakit dan ini juga telah membebankan

kewangan orgenisasi Pihak pengurusan dengan itu telah sependapat



bahawa program keselamatan merupakan langkah yang lebih ‘cost effective’

jika dibandingkan dengan apa yang sedang diamalkan pada waktu itu.

Di Malaysia, walaupun kesedaran terhadap keselamatan dan kesihatan
industri telahpun bermula semenjak zaman pemerintahan British, usaha
bersepadu bagi menangani aspek ini baru sahaja dilaksanakan semenjak
beberapa tahun kebelakangan ini. Langkah utama ke arah itu adalah dengan
mewujudkan Akta Keselamatan dan Kesihatan Pekerjaan 1994 (Akta 514)
dan Peraturan-Peraturan. Akta ini boleh digunapakai di seluruh Malaysia bagi
industri seperti yang disenaraikan dalam Jadual Pertama. Walau

bagaimanapun Angkatan Tentera Malaysia dikecualikan dari Akta ini.

1.2 KENYATAAN MASALAH

Walaupun kepentingan Akta ini bagi sesebuah organisasi yang berkaitan
tidak boleh dipertikaikan, adalah malang apabila ia tidak merangkumi
kesemua agensi kerajaan. Kor JLJ DiRaja umpamanya merupakan sebuah
agensi kerajaan yang mempunyai ‘set-up’ teknikal seperti industri swasta
yang lain. Walaupun sistem bekerjanya mungkin berbeza, peralatan yang
digunakan dan tatacara yang diamalkan adalah sama dengan amalan-amalan
biasa organisasi berkenaan. Anggota JLJ dengan itu akan turut terdedah
dengan risikc kemalangan dan kesihatan pekerjaan selain dari risiko
ancaman musuh semasa menjalankan tugas. Memandangkan bahawa
Angkatan Tentera Malaysia telah mempunyai tatacara sendiri untuk

menangani masalah risiko akibat ancaman musuh, anggota JLJ seharusnya



mendapat perlindungan dari risiko keselamatan dan kesihatan semasa

menjalankan tugas di waktu aman.

Persoalannya ialah, perundangan manakah yang perlu digunapakai bagi
tujuan berkenaan sedangkan Akta Angkatan Tentera 1972 tidak menyentuh
secara khusus mengenai keselamatan dan kesihatan pekerjaan. Masalah ini
menjadi lebih rumit kerana dalam masa yang sama, Akta Keselamatan dan
Kesihatan Pekerjaan 1994 (Akta 514) dan Peraturan-Peraturan pula, tidak
boleh digunapakai. Berbeza dengan apa yang berlaku di negara maju lain
seperti di Australia dan Britain, organisasi JLJ mereka (Royal Australian
Electrical and Mechanical Engineers dan Royal Electrical and Mechanical
Engineers) tertakluk dengan Akta Keselamatan dan Kesihatan Industri
(OSHA) di samping Akta Angkatan Tentera (Armed Forces Act) masing-
masing. Oleh yang demikian, kajian yang mendalam perlu dilaksanakan untuk
menentukan sejauh manakah kesesuaian menggunakan Akta Keselamatan
dan Kesihatan Pekerjaan 1994 (Akta 514) dan Peraturan-Peraturan dalam
Kor JLJ DiRaja agar aspek keselamatan dan kesihatan anggota-anggotanya

yang sedang bertugas sentiasa terpelihara.

1.3 TUJUAN

Untuk menilai kesesuaian mengguna pakai Akta Keselamatan dan Kesihatan

Pekerjaan 1994 (Akta 514) dan Peraturan-Peraturan dalam Kor JLJ DiRaja.



1.4 OBJEKTIF KAJIAN

(a) Mengenalpasti kesesuaian mengguna pakai Akta Keselamatan

dan Kesihatan Pekerjaan dalam Kor JLJ DiRaja.

(b) Mencadangkan cara pelaksanaan isi kandungan Akta
Keselamatan dan Kesihatan Pekerjaan dalam Angkatan Tentera

Malaysia.

(c) Mengenalpasti program pelaksanaan (time-line) termasuk plan

tindakan dan kos yang berkaitan.

1.5 BATASAN DAN ANDAIAN

Fungsi Kor JLJ DiRaja merangkumi dua keadaan yang berbeza iaitu semasa
aman dan semasa perang. Di waktu aman sistem kerja yang diamalkan
menyamai dengan sistem kerja organisasi teknikal lain. Di masa perang pula,
sistem yang diamalkan berbeza sama sekali kerana suasana persekitaran
yang amat berlainan. Aspek keselamatan dan kesihatan pekerjaan, walaupun
masih penting, tidak dapat diutamakan kerana masalah keselamatan dan
kesihatan yang dihadapi pada ketika itu adalah berbeza. Dalam keadaan ini,
tumpuan yang lebih perlu diberikan terhadap keselamatan diri agar sentiasa
bebas dari ancaman dan tindakan musuh yang bolenh mengakibatkan

keupayaan individu untuk melaksanakan tugas akan terjejas sama sekali.



Disebabkan oleh masalah yang dinyatakan tadi, adalah mustahil untuk
mengkaji samada Akta Keselamatan dan Kesihatan Pekerjaan 1994 (Akta
514) dan Peraturan-Peraturan boleh diguna pakai pada masa itu. Kajian ini
dengan itu, hanya akan merangkumi organisasi JLJ di masa aman iaitu
semasa melaksanakan tugas di kem statik dan bukannya di kem sementara
samada semasa perang mahupun semasa latihan di medan. Memandangkan
bahawa rekabentuk organisasi Woksyop-woksyop JLJ adalah seragam
kecuali saiznya sahaja yang berbeza sesuai dengan tanggungjawabnya,
kajian ini akan meliputi kesemua organisasi berkenaan walaupun hanya

memberi tumpuan kepada sesebuah organisasi sebagai bahan kajian.

